
TÍÐINDI

vit høvdu verið eitt sindur 
bilsin. Tað eru fleiri liðir í 
vinnuni, sum fáa ágóðan 
av virkseminum hjá Koks.

Eg hevði sjálvandi 
ynskt, at vit kundu funnið 
eina semju um, at báðir 
partar kundu verið har - 
tað hevði verið tað besta. 
Men sum støðan er nú, 
sær tað eitt sindur svart 
út.

Jákup Dam: Eg eri ikki av
gjørdur enn. Verkætlanin 
sær øgiliga spennandi 
út, men eg vil gjarna 
hava tað væl og virðiliga 
lýst. Koks hevur havt 
framløgu fyri okkum, og 

tað sá øgiliga spennandi 
út. Men tað er spell, tá tað 
er ósemja millum partar
nar - tá verður tað rætti
liga keðiligt. Men fyrst og 
fremst mugu vit fáa málið 
væl og virðiliga lýst.

Helena Dam á Neystabø: 
Málið skal ikki avgerast 
umvegis spurnarumfar 
í Sosialinum, men 
verkætlanin sær spenn
andi út, og vit skulu við
gera hana sum so. Í aðrar 
mátar havi eg ikki tikið 
støðu til hana enn. Koks 
er ein áhugaverd fyritøka, 
og hetta er ein spennandi 
verkætlan, men málið skal 
ganga sína gongd, og so 

taka vit avgerð út frá tí.

Tróndur Sigurðsson: Eg 
havi onga viðmerking, 
fyrr enn vit hava havt 
málið í byggi- og býarskip
anarnevndini.

Marin Katrina Frýdal: 
Vegna ógegni í málinum 

havi eg onga viðmerking.

Turið Horn: Tað stutta 
svarið er ja, men tað 
merkir ikki, at eg eri liðug 
viðgera málið og at gera 
av, um eg fari at sig ja til, 
at matstovan skal vera 
júst har.

Sum er, eri eg sinnað til 
tað. Men tað er ikki uttan 
kostnað hjá mær sjálvari 
sum forkvinnu í náttúru- 
og umhvørvisnevndini. 
Hetta er jú onkursvegna at 
gera seg inn á náttúruna, 
men Koks er ein fantastisk 
matstova, og onkrastaðni 
skal Koks jú vera.

Annika	Olsen x
Bogi	Andreasen x
Annfinn	Brekkstein x
Bjørghild	Djurhuus x
Helena	Dam	á	Neystabø x
Heðin	Mortensen x
Halla	Samuelsen x

x Tróndur	Sigurðsson
Gunnvør	Balle x
Marin	Katrina	Frýdal
Turið	Horn x
Jákup	Dam x
Bergunn	Kass x

Soleiðis svara býráðslimir í Havn, tá vit spyrja teir, um teir 
eru fyri ella ímóti at loyva verkætlanini hjá Gist&Vist við 
Koks í Fossdali norðran fyri Velbastað

Hetta halda býráðslimir í Havn um ætlanina at byggja Koks í Fossdali

EINGIN ER ÍMÓTI BYGGILOYVI TIL KOKS

Sosialurin hevur gjørt 
millum býráðslimirnar í 
Tórshavnar býráð, verður 
spurt: "Ert tú sinnað/ur at 

lata Koks byggja í Foss
dalsgjógv?".

Eingin av býráðslimu
num eru beinleiðis ímóti 

ætlanunum, og so at siga 
øll játtandi svarini eru 
treytað av, at partarnir 
báðir koma til eina semju 

sínamillum, og at aðrir av
varðandi myndugleikar 
geva grønt ljós fyri verk
ætlanini eisini. So at siga 
eingin býráðslimur gevur 
treytaleysa undirtøku til 
verkætlanina og nærum 
allir vísa á, at málið er 
komið ov stutt í skipanini 
og er framvegis ov illa lýst 
til endaliga at kunna koma 
við einari avgjørdari og 
endaligari niðurstøðu.

Seks av býráðslimunum 
siga seg sum útgangsstøði 
vera fyri verkætlanini, 
men fimm teirra hava ikki 
tikið avgerð enn.

Tveir býráðslimir, 
Marin Katrina Frýdal og 
Tróndur Sigurðsson, vilja 
ikki gera viðmerkingar 
yvirhøvur. Marin Katrina 
Frýdal sigur, at hon hevur 
gegnistrupulleikar í mál
inum og vil tí ikki gera 
nakra viðmerking. Trónd
ur Sigurðsson vil ikki gera 
nakra viðmerking, fyrr 
enn málið hevur verið til 
viðgerðar í byggi- og býar
skipanarnevndini.

Tann varna undirtøkan, 
sum hóast alt er at finna, 
røkkur tvørtur um floks- 
og samgongumørk, tí bý
ráðslimir fyri allar flokk

ar hava játtað, at sum 
útgangsstøði eru teir fyri 

verkætlanini. 

Túnið í ovara býlinginum
Hesin parturin av matstovuni hongur út í sjálva 
Fossdalsgjógv, har tað eru 70 metrar niður

Her eru vit á veg oman ímóti ovara býlinginum. Vit skulu 
ígjøgnum túnið fyri at koma víðari til matstovubýlingin við 
sjálvan Fossdalsgjógv


